
 

Jan help. 
Jan, Sarie en Tom wil na die park gaan Hulle wil gaan 
piekniek hou. Hulle pak toebroodjies, vrugte en sap in ‘n 
mandjie om saam te neem. 

 



 

Hulle eet van die toebroodjies en vrugte. Hulle sal die sap 
los om eers later te drink as hulle baie dors is. 

 Hulle gaan eers wegkruipertjie speel. Hulle maak beurte 
om weg te kruip. 



Jan en Sarie soek na Tom en kan hom nie kry nie. Hulle 
soek onder elke bos en boom. Hulle lig al die takke op 
maar kry nie vir Tom nie. Hulle begin om na Tom te roep. 

 

  



 

Jan en Sarie hoor ‘n stem wat skreeu: “Help, help”. Dit is 
Tom se stem.  

Hy het in ‘n sloot gaan wegkruip en kan nie weer daaruit 
kom nie. Hy is baie bang. Jan steek ‘n lang stok uit na 
hom en Sarie hou vir Jan vas soda thy nie in die sloot sal 
val nie. Hulle trek vir Tom uit. Sy vriende het vir hom 
gehelp. Jan het ‘n slim plan gehad! 


